ENVIRONMENT THA - KAN DAM KHAWCHHUAH NAN
Rongura Hrahsel MFS (Rtd)

Thu hma:

Khawvel hi hmasawnna chi hrang hrang nen a vir mup mup a. Mihring kan
pung chakin thiam thil chi tinrengah lah kan thang chak nangiang. Kum zabi 20-na tawp
lam leh, kum zabi 21-na bul kan han tan chhohah phei chuan hmasawnna hi a zuanin a
zuang a ni ta teh meuh mai. Nunphung a changkang a, Ei bo bar zawnna a lo awlsam
zawk a. Khawl thil ropui leh hmanraw chhep chher chang kang chi tinreng avang ten
nun a lo nuam ta hle mai. Mahse, heng hmasawnna leh changkanna nasa tak hian
kawng lehlamah nghawng tha lo nasa tak a nei mek a. Siamtu’'n ‘ni rawh se’ a tih ang a
awm thei lovin, thilsiam chi hrang hrang te awm phung leh nih dan namen lovin a ti
danglam a. Chu chuan he lei lung luahtu, a bik takin mihring te-ah harsatna leh
manganna a thlen mek a, a thlen belh zual zel dawn ni pawhin a lang. Chu harsatna lo
thleng mek chu kan environment chhe mek vang hi a ni a. Kan Mizoram ngei pawh hian
a tawng chho tan mek ta a nih hi.

Environment chu enge ni le?

Environment’ tih hi tlanglawn tak chuan kan hre lar tan ve ta viau mai. A
awmzia hi mizo tawng a dah tur chuan sawi deuh diah a ngaih avangin kan tawng a
seng luh mai pawh tha awm a ni. Environment awmzia chu ‘Chhehvel thil min hual veltu’

tihna a ni a. Thilsiam tinreng (nunna nei leh nei lo), mahni tel lova thil min hual tu hi a ni.
Kan hriatthiam theih nan chhungkaw Nu ber environment chu a pasal, a fanau, a in
chhung leh bungrua te a ni thei ang. Zirlai naupang environment chu school classroom,
building leh compound, zirtirtute leh a zirlai pui te an ni ang. Tichuan, leilung a cheng
mihringte environment chu kan chhehvel thilsiam tinreng — Boruak, tui, thing, mau leh
ramhmul te, leilung leh a chhung a nungcha tinreng min hual vel tu te hi an ni.

Van boruak zaupui mai a thil awm zawng zawng leh leihnuai thuk tak
thlengin mihring te leh thil tinreng mai awm khawm a kan chen hona hi kan environment
a lo nih mai. Environment chu hlawm lian tak pahnih - Abiotic environment (nunna nei
lo) leh Biotic environment (nuna nei)-ah then theih a ni a. Tin chi hnih dangah then lehin
— Natural environment (siamtu kut chhuak thil awm sa) leh Build environment
(siamchawp thil) te an ni.

Environment tha a pawimawh:

Tlakna leilung a zir hian kan khawsa duh chawk a. Kan chen pui leh min
hualveltu hian min eiin min pawt fo thin. Mi in zurui reng mai mi a kawp tlat chuan zu a
in ve mai chin a awm. Lerhkawh deuh mai kawp tlat chuan lerhkawh ve mai a awl.



Thlarau mi tak, Pathian tih tlat mi ka kawp chuan ka lo thlarau mi ve mai ang. Hren kaih
chi hnam mawl zing a suit leh tie nen a induan zar reng bik chu thil harsa tak a ni.
Chutiang bawkin kan chenna hmun environment awmdan angin kan nungin kan che a.
Kan environment that leh that loh hian kan nunphung khawsak dan nasa takin a khawih
(influence) a. Environment tha chuan a chhung a cheng te tan nun dan tha,
boruak tha, tui thianghlim, chaw tha leh chenna hmun tha min pe a. Harsatna leh
chhiatna tur tam tak lakah min vengin, engmahin a lei zawh loh hriselna te, damreina te,
hlimna te leh kan mamawh thil tha tam tak min pe dawn a ni.

Min hualveltu kan environmentah hian chi hrang Ilan pUI pUI Boruak (Alr)

Tui (Water), Ramngaw leh Nungchate (Forest &
Wildlife), Leilung (Earth) kan tih te hi an awm a. %
Heng hi nunna nei zawng zawng tan a &SR / ;
pawimawhna nei, kan dam khawchhuahna an
niin heng inkawp khawm atang hian nunna a lo
chhuak. Heng te hi tih bawlhhlawh (pollute) leh
tichhiat (degrade) theih an ni. Heng kan
environment atang hian mamawh tinreng kan
chaw lut a nih hi. Chuvangin environment tha
kan mamawh em em.

Ramngaw (Forest) han thlur bing hlek ila:

Ramngaw, thing leh mau leh ram hmul chi hrang hrang te hian kan
environmentah hian hmun pawimawh ber an chang a tih theih hial awm e. Hetia kan
han ral thlir mai piah lamah hian an hnathawh hi ropui tak a ni. Thing te hian lei hnuaiah
an zung hmangin tui an hip vak a. An mamawh an lak luh bakah water table ti sangin tui
hna an siam thin. Thing hnah te hian boruak tha lo Carbon dioxide hip lutin, tui leh ni
eng nen tang kawpin (Photosynthesis) chaw an siam a. An chaw siam chhuah chu
boruak tha (Oxygen) leh Carbohydrades a ni. Oxygen chu thaw chhuak lehin nunna nei
dang ho hian kan nun nan kan lo ring ta a nih hi. Thinghnah tla tawih te chu lei tha
(Humus)ah chang in thil nung tenau (Micro-organism) leh thlai ten chaw ah an ring
chhawng leh bawk. Damdawi tha chi hrang hrang te hi thing leh mau ramhmul chi hrang
hrang atang a lak chhuah an ni deuh vek bawk a. An thawh hlawk teh a nia.

Environment tha leh Ecological balance:

Pathian thilsiam tinrengte hi he khawvelah hian a lo thlawn a siam reng an
awm llo. Mamawh inphuhru tawn a, in chawm tawn tura buat saih leh siam vek kan ni.
Engmah hi amahin a dam khawchhuak thei lo. Thing leh mau,
hnimchi hrang hrang leh an peng hrang hrang atangin mihring
leh ransa ten chaw tha kan hmu a. Hnam hnufual leh hnam
changkang ber ber te thlengin mamawh kan chawkna ber an
ni. Insakna hmanrua, inchhung bungrua leh hmanraw chi
hrang hrang, tuahthing leh ranchaw thleng in min tum sak a.
Eng ang hmasawnna leh changkanna pawh hian an pawimawh
na hi chu a kal pel ngai dawn lo a, an tel lo hian a nun theih loh

a ni ber. Tlangram a cheng te tan phei chuan kan lei chung lang hang tha luang ral mai
tur vawng himin, lei min avang a harsatna tam tak lo thleng thei lakah ven him hna an la
thawk ta fan a. chumai bakah pawh sik leh sa min vawn that sakin ruahtui tlak dan
thlengin kawng ro min la sut sak ta zel a. Mawina tinreng nen daihlim nuam min la pe
leh zel nia.

Chutiang bawkin kan nungchate hian environmentah pawimawhna thuk
tak an nei. Ramngaw leh nungchate hi inzawm tlat an ni a, thliar hran theih an ni lo. Tin
Ransa, nungcha chi hrang hrang te pawh in chaw tawn a, an khawvel hi chenna tlak a
siam reng tur a siamtu duan an ni. kan sawi seng lovang.

Kan environment huam chhung a thil siam zawng zawng -~
te hi siamtu Pathianin a lo duan angin mamawh in pe tawn, in
ring tawn leh, inbuk tawk tak a awm tur a duan an ni. Chu chu
Ecological balance an ti. Thilsiam pakhat tih chhiat emaw, tih
danglam nasat lutuk emaw a lo nih in thilsiam dang tam tak a
khawih pawi zel thin. Engemaw avang a thilsiam pakhat a lo
riral (extinct) emaw, a lo tam lutuk (excess) emaw in nghawng
pawi thui tak a nei thei in, harsatna namen lo leh chhiatna g -
zakhua a thlen thei thin a ni. Savawm Sangha man

Khuanu duan thil nihphung uchuak taka tihchhiat/tih danglam hian
environment tha a ti hmel hem a, direct emaw, indirect-in emaw khawih pawi a nei ngei
thin.

Environment chu eng vang a chhia nge ni le?

Kan chenna khawvel hi inches khat pawhin a thang lova. Kan natural
resources neih zawng zawng pawh hian pun lam aiin kiam lam a pan mek zel a nih hi.
Mihring kan pun angin mamawh a sang zel a, chutih laiin hmasawnna hna
(Development work) chi hrang hrang avang te in leilung kan suasamin kan ti danglam a.
Mihring siam chhuah khawl thil te, Industry leh Factory chi hrang hrang ten an hrin
chhuah boruak chhia leh bawlhhlawh paih chhuah reng a ni bawk a. Puithuna atthlak
avang te, mawl leh retheihna avang te, sumdawn nan leh thiamna lam a hmasawn nan
te leh suahsual nawmsip bawl nan hrim hrim te kan environment hi kan suasam reng a
ni.

Mizo phei chu kut hlei hi kan than hnan a. ram kal nikhua pawn tul uk
lovah chem kan len a, a hriam leh hriam loh chhin nan mai mai kan duh duh kan fikin
kan chhawk a. Thinghmun mau hmun tha pui pui kumtin kan vatin kan rawh ral a. Kan
fimkhur loh luatah Ramhmul pawimawh tak tak bakah nungcha hlu tak tak leh an
chenna kan tikang chhe kum tin bawk a. Kan nunrawng khawp mai. Rannung pawisawi
lo te, a sa pawh ei tham loh leh ei tlak loh thlengin kut kan thlakin kan hmuh a piang kan
talh awrh zel a nih hi. An tangkai vena lam chhut sak lovin lui sa tinreng kan hrawngin
kan hrai a. Luidung te pawh thalah chuan hmuh tlak a ni ta bar lo. Heng avang hian kan
environment a chhe nasa em em a. Hham dang ram dang aiin insiam thatna tur leh zir
tur kan ngah lehzual in a lang. A nghawng let hi kan tuar zo dawn em ni le?



China ramah buh leh thlai thar that theih loh avang a tam a tlak chiam
khan an mithiam ten research an beih a tang a an hmuh chhuah chu Nungcha humhalh
lamah an lo inthlahdah hle a ni tih an hmu chhuak.

Nunna hi a hlu a. Tunlai mithiam te chuan nunna nei tawh phawt chuan
zalenna a nei a ni tiin an zahin, a
chenna environment thlengin an zah
sakin an ngai pawimawh em em. Ram
chang kangah chuan University leh -
institution  ten  study tour leh -
picnic/outing an neih nikhua pawhin tul
lova lui lung phawh sawn mai mai te
an duh tawh lova. Engin emaw chen
nan lo hmangin a environment tih
chhiat sak palh a, Natures law (leilung
dan) bawhchhiat an hlauh vang a ni.
Ngaihtuahna siam thar a hun hle.

““Chaltlang ram kang-2010
. f" .

Environment chhe mek chuan enge a nghawng!
Kan tar lan tak a tang mai pawh hian environment chhia in a nghawng

natzia leh pawitur zia kan hre nghal thei mai awm e. Boruak chhia leh hlauhawm —
Chloroflouro-carbon, Methyl chloroform, Halons, Carbon tetra chloride tam tak mihringin
kan tih chhuah avang a ni zung hlauhawm bik Ultra violet rays laka khawvel venghim tu
Ozone layer lo pawp ta te hian mihring leh thil nung chi hrang hrangah natna chhiatna
tam tak a thlen mek a. Thing leh mau, ramngaw kan tih chereu nasat avangin khaw lum
a lo zual a. Lei lung a ro in a chhe tial tial a. Tharchhuah theih a nei chau tawlh tawlh
ang a, ei tur a vang sawt khawp mai dawn a ni. Tun hma a awm zen zen lo sik leh sa
danglam avangin ruahtui tlak dan a mumal lova. Thlipui, ruahpui, leimin, tuilian,
khawkheng,lirnghing, tam leh hripui leng te a vang a chhiatna rapthlak tak tak khawvel
ram hrang hrang a thleng mek te hi a nghawng kan tuar tan mek te an ni a, a aia nasa
kan hmachhawn chho zel dawn bawk. Luidung a
bawlhhlawhin kawr tinah tui a tlem tial tial ang a tui in
tlak kan van dawn khawp mai a ni. Mithiam te chhut
danin khawvel lum zual zel (Global warming) avangin
Chhim tawp leh hmar tawp vur khal te chu an tuiral
mek a. Tun a tang a chimpil tur chhiatna rapthlak dan
tur te, chumi hunah chuan India buhhmun chawmtu
* Indus, Ganges leh Brahamputra lui Himalaya tlang vur

~.'~.ﬁ.“ﬁ"'.~a&':" - 2 ram a hnar nei ho vur tuiral avang a kang chat tawh in
sl S X tampui mithi a hrin chhuah hun chuan kan Mizoram

pawh hi a him hauh lovang.

Chuvangin Environment tha leh daih rei zawk kan la neih theih nan kan
environment hi vawng him leh siam tha tur a rang tak a tan lak a pawimawh ta.



Venhim hna-tu mawh phurh nge?

Nang leh kei hi Mizo hnam, India ram state pakhat Mizoram a cheng, India
khua leh tui (Indian Citizen) nihna nei leh India Constition hnuaia awm kan ni. Chuti a lo
nih chuan, The Constitution of India PART 1V, Directive Principle of State Policy-Article-
48A chuan heti hian a sawi:-

‘India ram rorelna chuan ram chhung environment humhalh a siam that leh,
Ramngaw leh Nungchate venhim a tum tlat ang’ a ti a.

Tin, The Constitution of India PART IVA, Fundamental Duties, Article
51A(g) chuan heti hian a sawi:-

‘India khua leh tui tupawhin ram chhung environment- Ramngaw, Dil, Lui leh
Nungchate huamin, venhim, siam that leh thilsiam zawng zawng chung a
khawngaihna lan tir hi a tih ngei tur a ni.’
India khua leh tui dik tak nang leh kei hi a chung a Constitution meuhin tih
tur, duty min tuk tih ngei hi kan bat a ni.

Ringtu te mawh ve thung le :

Lalpa Pathianin ni nga chhung teh meuh duh tak a a siam leh tha a tih em
em (Gen.1.1:26) Environment kan tih chhiat mek siamthat leh venhim hi a mah
hmangaihtu ringtute tan chuan kan tih mak mawh a ni dawn lawm ni?

Tin, Tirhkoh Paula’n * Thilsiam zawng zawng ten Pathian fate lo lan hun
tur chu nghakhlel takin an thlir reng thin’ a tih hi nakin lam thu ni lovin, namgmah ngei
kha Pathian fa a vuah i nih i in hriat fiah na ni chiah kha thilsiam te hnen a Pathian fa i
nihna i lan chhuah tir ni tur chu a ni a. Ringtu kan nih kan lan chhuah tirna hun leh hmun
ngei chu hei hi a ni e.

Nengpui Wildlife Sanctuary



